
 

 

 
 

Pou Piblikasyon Imedya: 27/09/2017  GOUVÈNÈ ANDREW M. CUOMO 
 

  
 

GOUVÈNÈ CUOMO ANONSE GAD NASYONAL, LAPOLIS ETA A AK PREMYE 
KAGEZON MATERYÈL EFÒ SEKOU AK RETABLISMAN EMPIRE STATE LA YO 

AP VOYE BAY PÒTORIKO A YO  
  

Yo ap Deplwaye 60 Sòlda Gad Nasyonal, 4 Elikoptè Black Hawk ak 100 manm 
Lapolis Eta a al Pòtoriko  

  
120 Lapolis Militè ak 125 Enjenyè ki soti nan Gad Nasyonal la ansanm ak 30 

Pèsonèl ki soti nan Depatman Transpò ap Mobilize yo pou Deplwaman  
  

Yo ap Transpòte pa Mwayen Veyikil Eta a yo ak don yon Vòl JetBlue te fè, Plizyè 
Milye Boutèy Dlo, Pwodwi Alimantè, Atik Ijyèn Pèsonèl ak Materyèl Premye Swen 

yo  
  

 Gouvènè ap Soumèt Dènyè Demann Fòmèl la bay Gouvènman Federal la pou yo 
ka Leve Restriksyon Lwa Jones lan  

  
  

Jodi a, Gouvènè Andrew M. Cuomo te anonse gen pèsonèl adisyonèl ak premye 
kagezon materyèl yo te fè don atravè Efò Sekou ak Retablisman Empire State la 
(Empire State Relief and Recovery Effort) an wout kounye a la pou al Pòtoriko. 60 
Sòlda ak 4 elikoptè Blackhawk UH-60 ki soti nan 3èm Batayon, 142èm Rejiman 
Avyasyon Gad Nasyonal New York la (3rd Battalion 142nd Aviation Regiment of the 
New York National Guard) te kòmanse deplwaman yo soti nan Etablisman Sipò #1 
Avyasyon Lame a nan Ronkonkoma pou ranfòse mouvman ayeryen materyèl ak 
pèsonèl sekou yo sou zile a. 100 manm Lapolis Eta a te deja mobilize yo pou ede nan 
operasyon sekirite epi premye 50 ladan yo pral vwayaje al Pòtoriko vandredi maten nan 
yon vòl Delta Airlines te bay kòm don.  
  
Gouvènè Cuomo te apwouve tou deplwaman jiska 120 manm nan 442èm Konpayi 
Lapolis Militè ak 107èm Konpayi Lapolis Militè Gad Nasyonal New York la yo. Sòlda yo 
te mobilize yo pou prepare yo pou deplwaman soti nan kan Camp Smith lan ki nan 
Konte Westchester a epi yo pral vwayaje avèk 16 veyikil militè Humvees pou bay fòs 
lapolis Pòtoriko a yo asistans sekirite. Yo te deja mobilize jiska 125 sòlda ak ekipman 
adisyonèl k ap soti nan 827èm Konpayi Enjeniri a tou pou prepare yo pou deplwaman 
nan jou k ap vini an yo pou yo fè misyon netwayaj debri sou tèren yo.  
  



 

 

Pou plis sipòte operasyon sou tèren yo, yon ekip k ap gen jiska 30 pèsonèl ki soti nan 
Depatman Transpò (Department of Transportation, DOT) Eta a ki gen ladan chofè CDL 
yo, te deja ap mobilize yo tou pou yo fè travay restorasyon otowout yo ak opere yon 
bann seri ekipman diferan pou ede akonpli operasyon an. Yo pral etabli priyorite yo lè 
yo rive sou sit la, men yo gendwa gen ladan yo netwaye wout la yo, retire debri, repare 
otowout yo, ak lòt gwo travay konstriksyon ankò ak transpò materyèl yo. George 
Miranda, ki se Prezidan, Konsil Konjwen Teamsters16 la (Teamsters Joint Council 16) 
& Prezidan Kokis Ispanik Nasyonal Teamsters la (Teamsters National Hispanic 
Caucus), te pibliye demann pou 50 chofè kamyon volontè pou yo rejwenn travayè DOT 
yo ak Efò Sekou ak Retablisman Empire State la.  
  
Anplis de sa a, yon premye kagezon ki pote materyèl k ap soti nan Eta New York la ak 
materyèl moun te fè don yo, ki gen ladan, manje, dlo, atik ijyèn pèsonèl, materyèl 
premye swen ak plizyè lòt atik ankò, deja an wout pou al Pòtoriko sou veyikil ki soti nan 
Depatman Koreksyon ak Sipèvizyon Kominotè Eta a (State Department of Corrections 
and Community Supervision) ak nan SUNY Maritime, asanm ak don yon vòl JetBlue te 
fè.  
  
Pou akselere livrezon ak distribisyon atik sa yo, Gouvènè Cuomo ap soumèt tou yon 
demann fòmèl pou mande pou gouvènman federal la leve restriksyon Lwa Jones la 
(Jones Act) yo ki pral asire plis aksè kagezon ka lae anvè Pòtoriko.  
  
“Apre m finn wè ak pwòp jè m devastasyon inimajinab ki gen Pòtoriko apre pasaj 
Ouragan Maria, mwen fyè paske Nouyòkè yo pran responsabilite pou pote sipò bay frè 
ak sè nou yo ki nan bezwen”, Gouvènè Cuomo te deklare. “Pòtoriko fè pati fami New 
York, epi kontribisyon enpòtan sa yo Nouyòkè yo ap fè atravè tout eta a yo se yon 
testaman ki montre angajman inebranlab nou pran pou nou ede zile a retabli l. Pòtoriko 
ap fè fas a yon wout ki long epi ki difisil pou l retabli l, men New York pral mache kòt a 
kòt sou wout la avèk li chak pa l ap fè”.  
  
Don moun ap fè toupatou atravè eta a yo se yon eleman kle nan Efò Sekou ak 
Retablisman Empire State yo ap fè pou Pòtoriko a yo. Efò a te rasanble ansanm yon 
bann seri patnè sivik, biznis ak endistri pou bay sèvis, atik ak finansman ki nesesè yo, 
pou kapab ede pèp Pòtoriko a rekipere yo ak rekonstwi, epi bay opòtinite pou moun 
New York yo kontribiye nan efò sekou yo. Nan kad efò sa a, yo te tabli lokalite pou 
moun depoze materyèl yo nan chak rejyon nan eta a.  
  
Jiskaprezan, yo te kolekte plis pase 60 pake apwovizyonnman materyèl toupatou atravè 
eta a yo, ki gen ladan atik soti nan manje ak dlo, pase nan atik ijyèn pèsonèl, rive nan 
flach ak bateri. Premye kagezon ki pral Pòtoriko a gen ladan 22 pake apwovizyonnman 
pwodwi moun te depoze nan lokalite deziyen an yo nan Javits Center la, ak Citi Field, 
ansanm ak nan estokaj rezèv Eta New York la nan Ayewopò JFK a. Li gen ladan: 
 

 Plis pase 22,000 botèy dlo mwatye lit ak 288 galon dlo.  
 2,000 atik manje anbwate  
 1,500 pake pwodwi ijyèn pou fanm  
 17,000 pake lenjèt pou siye ti bebe  
 4,000 pake kouchèt [diapers] pou ti bebe  
 1,100 veso ki gen lenjèt dezenfectan  

https://www.ny.gov/empire-state-relief-and-recovery-effort-puerto-rico/empire-state-relief-and-recovery-effort-puerto#_blank
https://www.ny.gov/empire-state-relief-and-recovery-effort-puerto-rico/empire-state-relief-and-recovery-effort-puerto#_blank


 

 

 Bateri, flach, twous premye sekou ak atik ijyèn pèsonèl yo  

  
Yo ap transpòte majorite nan atik sa yo ale nan pò Key West, Florida nan yon kamyon 
Depatman Koreksyon ak Sipèvizyon Kominotè Eta a te bay pou sa. Yon fwa yo rive Key 
West, yo pral transfere materyèl yo nan Empire State VI la, ki se yon bato SUNY 
Maritime, ki prale anvè Pòtoriko demen. Yon fwa yo ankre Pòtoriko, bato a pral sipòte 
efò retablisman yo lè li ap bay premye sekouris yo kouran, lojman, manje ak dlo, konsa 
y ap kite resous otèl lokal yo lib pou moun yo te deplase akoz tanpèt la yo. Yo ap voye 
rès atik yo Pòtoriko apati don yon vòl dirèk JetBlue te fè.  
  
Pou akselere livrezon don ak materyèl la yo, Gouvènè Cuomo ap soumèt tou yon 
demann fòmèl devan Depatman Sekirite Enteryè Etazini (U.S. Department of Homeland 
Security) an pou yo ka leve restriksyon Lwa Marìn Machann (Merchant Marine Act) 
1920 an, yo konn rele Lwa Jones lan. Lwa Jones lan egzije yo dwe pote pwodwi yo 
voye nan bato soti nan pò Etazini an yo nan bato yo bati prensipalman Ozetazini, epi yo 
dwe gen pwopriyetè ak ekipaj ki se sitwayen Ameriken. Pi resaman, gouvènman federal 
la te leve restriksyon lwa sa s apre Ouragan Harvey ak Irma pou pèmèt bato etranje ki 
pi bon mache epi ki pi fasilman aksesib pote pwodwi a yo nan zòn ki te devaste yo. Yo 
poko pibliye yon lòt leve konsa pou sipòte efò sekou k ap fèt pou Pòtoriken yo.  
  
Gouvènè Cuomo te lanse Efò Sekou ak Retablisman Empire State la pou Pòtoriko 
pandan wikenn ki sot pase la. Anplis de efò pou moun fè don k ap fèt toupatou atravè 
eta a yo, Gouvènè Cuomo te angaje Patenarya pou Vil New York la (Partnership for 
New York City), ki se òganizasyon biznis lidè nan vil la, pou yo kapab tabli Fon pou 
Sekou ak Rekonstriksyon Pòtoriko (Puerto Rico Relief & Rebuilding Fund) nan fon 
Fidisyè Kominotè New York la (New York Community Trust), ki se yon fondasyon piblik, 
ki pral bay òganizasyon charitab lokal yo ki sou tèren an nan Pòtoriko ki ap ede nan efò 
retablisman ak rekonstriksyon apre devastasyon Ouragan Maria sibvansyon, k ap 
konsantre sou fwaye ak kominote ki gen plis bezwen yo. Yo ap solisite finansman ak 
kontribisyon an nati yo nan men kominote biznis lan, ak yon don minimòm 10,000 dola. 
Biwo Charite (Charities Bureau) Pwokirè Jeneral Eric Schneiderman lan pral sipèvize 
fon an pou asire yo swiv tout règ ak règleman ki aplikab a solisitasyon finansman ak 
distribisyon resous yo. JetBlue te deja pran angajman pou l bay 1 milyon dola kòm yon 
kontribisyon an nati pou transpòte kliyan ak kagezon pou efò sekou yo.  
  
Anplis de sa, Asosiyasyon Lopital Greater New York la (Greater New York Hospital 
Association, GNYHA), Asosiyasyon Swen Sante Eta New York la (Healthcare 
Association of New York State, HANYS), Asosiyasyon Enfimyè Eta New York la (New 
York State Nurses Association, NYSNA) ak 1199SEIU pral travay ansanm sou yon 
apwòch ki gen twa fasèt pou yo bay asistans medikal nan Pòtoriko. Patenarya a pral: 
Idantifye ekip pwofesyonèl swen sante ki gen ladan pwofesyonèl biling yo, pou 
deplwaye yo al Pòtoriko; Bay sipò lojistik pou ede jwenn ak fè livrezon medikaman ak 
materyèl medikal yo; Devlope relasyon dasosiyasyon ant etablisman swen sante nan 
New York yo ak sa ki nan Pòtoriko yo pou founi sipò global pandan efò retablisman 
alontèm nan sistèm swen sante Pòtoriko a.  
  
Otorite Pòtyè New York ak New Jersey yo (Port Authority of New York and New Jersey) 
ap prepare yo tou pou deplwaye pèsonèl ijans yo nan Pòtoriko pou yo kapab asiste nan 
efò retablisman kowòdone yo. Otorite Pòtyè an pral atribiye 45 pèsonèl avyasyon pou 



 

 

asiste nan Ayewopò Entènasyonal San Juan ansanm ak lòt ayewopò yo ki nan 
Commonwealth la, 11 Pèsonèl Pòtyè pou evalye domaj yo epi asiste nan reyetablisman 
operasyon Pò San Juan yo, ansanm ak 10 manm nan Depatman Lapolis Otorite Pòtyè 
a yo (Port Authority Police Department) ki disponib pou rechèch ak reskous menm jan 
ak sipò pou sekirite ayewopò a. An plis, Biwo Jesyon Ijans (Office of Emergency 
Management) lan pral bay ekipman sipò ansanm ak kat EMT pou asiste. Ekip Otorite 
Pòtyè a se pral yon operasyon ki antyèman sifizan pou tèt li.  
  
Avan kreyaysyon Efò Sekou ak Retablisman Empire State la pou Pòtoriko, Gouvènè 
Cuomo te vwayaje al Pòtoriko imedyatman apre tanpèt la swit a yon demann ofisyèl 
Gouvènè a Gouvènè Gouvènè Ricardo Rosselló te fè pou yon seri materyèl esansyèl 
yo. An repons a demann Gouvènè Rosselló a, Gouvènè Cuomo te imedyatman mete 
disponib plis pase 34,000 boutèy dlo, 9,600 pla ki pare pou moun manje, 3,000 pwodwi 
anbwate, 500 flach, 1,400 manto, 1,400 dra lèn, 1,400 zòrye ak 10 dèlko 10 
kilowat. Anplis de sa, Gouvènè Cuomo te anonse gen 60 manm nan Gad Nasyonal 
Lame New York lan (New York Army National Guard), kat elikoptè Black Hawk ak 50 
manm Lapolis Eta yo ki an atant.  
  
Klike isit la pou w jwenn enfòmasyon sou kijan ou ka patisipe nan efò sa a.  
  

###  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 

